
Oshenar Grigor Dekapoliti. Oshenar Prokli i

Konstandinopojées. Déeshmor Edmondi, ne Angli.
Déshmor Dasi.

E héné, 20 néntor 2023 - Shenjtori i dités.
JEMI NE KRESHMEN E KRISHTLINDJES
(15 NENTOR - 25 DHJETOR)

Oshénar Grigor Dekapoliti. Oshénar Prokli i Konstandinopojés. Déshmor Edmondi,
né Angli. Déshmor Dasi.

DEKAPOLITI

- OSHENAR GRIGOR DEKAPOLITI -

Shén Grigori jetoi né shekullin e 8-té né njé nga gytetet e Dekapolit té Izaurisé, gé
quhej Irinipolis. Falé pérkushtimit dhe pérkujdesit té sé émeés, i riu mori edukim
elementar té mjaftueshém dhe, gé kur ishte 8 vjec, u dallua pér térhegjen gé kishte
pér studimin e Shkrimeve té shenjta dhe frekuentimin e Kishés. Kreshmonte
sistematikisht dhe ushtrohej né té gjitha virtytet, qé t'i ngjante besnikérisht Krishtit.
Kur u rrit, prindérit kérkonin ta martonin, por ai déshironte té ruante délirésiné dhe
t'i pérkushtohej Krishtit, prandaj u largua fshehtazi nga shtépia dhe shkoi né njé
manastir, ku igumen ishte njé episkop i internuar pér shkak té persekutimit
ikonoklast. Kohé mé voné, pas vdekjes sé té atit, e éma arriti ta gjente. Nuk iu
kundérvu thirrjes sé tij, por i kérkoi vetém gé té ishte bashké me té véllang, i cili
ishte murg né njé manastir fqinj. Grigori u bind, por nuk mundi té rrinte né até
manastir, sepse igumeni ishte heretik. Atéheré shkoi né njé manastir tjetér, ku



igumeni, Simeoni, ishte njé nga té aférmit e tij. Qéndroi aty 14 vjet dhe shkélgeu
né té gjitha virtytet e jetés sé pérbashkét, né vecanti né bindje dhe pérulési.

Meqgé Grigori ishte i etur pér njé jeté mé té vetmuar, mori nga igumeni bekimin pér
t'u térhequr né njé nga shpellat pérreth, qé té jepej né lutjen e pandérprerg, i
vetém para Peréndisé. Vuajti sprova té tmerrshme dhe té shumta nga demonét, gé
ishin xhelozé pér lidhjen e tij me Peréndiné. Pér ta frikésuar, ata merrnin formén e
gjarpérinjve ose té kafshéve té tjera helmuese dhe e tundonin té linte qeliné. Por
shenjti, i armatosur me shenjén e Kryqgit dhe shpresén te Peréndia, i pérgeshte té
gjitha makinacionet e tyre dhe nuk e la mendjen té shpérgendrohe;j.

Pasi provuan edhe tundime té tjera pér ta trembur, demonét e sulmuan me déshira
trupore. Grigori rezistoi me pérgjérime té nxehta, té pérziera me lot dhe njé dité,
pas njé vizioni, u c¢lirua me njé mrekulli nga tundimet trupore. Mé né fund arriti né
pagésimin e trupit dhe pérparoi nga dita né dité né papasionshmériné mé té
pérsosur, e cila éshté imitim i pérsosmérisé hyjnore.

Njé diteé, tek rrinte ulur, i mbyllur né shpellén e tij, ra né ekstazé dhe njé drité e
shkélgyeshme, e shoqgéruar nga njé eré e miré, mbushi shpellén dhe géndroi atje
pér shumé kohé. Shenjti u transportua né Parajsé, né gjendjen gé do té njohin té
zgjedhurit gjaté Ngjalljes sé pérgjithshme, humbi ¢cdo nocion té kohés dhe, kur
dishepulli i tij erdhi pér t'i shérbyer, pas katér ditésh, i dukej sikur nuk kishte kaluar
vecse njé oré gé prej ardhjes sé késaj drite. Megjithaté, plot kujdes dhe i mésuar
nga pérvoja e Etérve pér dredhité e djallit, gé di té shndérrohet né engjéll drite,
Grigori i kérkoi késhillé igumenit té manastirit, pér té ditur nése ky vizion vinte
realisht nga Peréndia. Ky e siguroi dhe e nxiti té vazhdonte betejat e tij asketike,
pér té lavdéruar denjésisht Peréndiné.

| ndricuar nga drita hyjnore, Grigori u dérgua pérséri né boté nga Zoti, gé té
shkélgente né syté e njerézve drita e virtyteve té tij dhe géndrueshméria e mésimit
orthodhoks. Shkoi né Efes, gé té gjente njé anije pér né Konstandinopojé, ku donte
té shkonte pér t'u ballafaquar me heretikét ikonoklasté. Por arriti vetém né ishujt e
Princave, ku, me gjithé ndalimin formal ndaj kujtdo gé té pranonte murgjit gée
rréfenin ikonat e shenjta, u prit né shtépiné e njé té varfri. | penguar pér té hyré né
kryeqgytet, u nis pér né qytetin e Enosit (Thraké) dhe prej andej arriti deri né
Selanik, pasi shpétoi nga njé bandé kusarésh sllavé. Mbérriti né Korinth, u nis me
anije pér né ltali dhe arriti né Rexhio, né Kalabri. Besimtarét donin t'i jepnin para,
por, kur pa se e kishin pritur keq, shenjti refuzoi dhe vazhdoi rrugén drejt Romes.
Qéndroi atje tre muaj né njé qeli té izoluar, i panjohur nga askush.

Por, kur pastroi njé té& demonizuar, u sulmua nga mizéri njerézish gé e nderonin si
shenjtor. U arratis atéheré pér né Sirakuzé, ku u mbyll né njé kullé té braktisur, gé
té jetonte né getési. Demonét e sulmuan pérséri me tundime té ndryshme, por
Grigori i zmbrapste me lutjen. Ktheu njé prostituté gé ushtronte profesionin e saj té



mjeré afér tij dhe e bindi té béhej murgeshé&, ndérsa shtépiné publike ta
shndérronte né manastir.

Kreu edhe shumé mrekulli, vecanérisht kundér demonéve, duke térhequr pérséri,
kundér déshirés, turma njerézish. Pér kété arsye, mori edhe njé heré vullnetarisht
rrugén e meérgimit, pér t'iu shmangur lavdisé sé njerézve. S’'mundi té géndronte né
Otranto, sepse episkopi kishte réné né herezi, prandaj u nis pér né Selanik. Ndenji
né kishén e braktisur té Shén Minait dhe nuk u mor meé me asgjé tokésore. Kur
kishte uri, dilte dhe ndonjé fqinj e mikpriste. Pas disa viteve pranoi dishepuj dhe
kreu shumeé cudira, né saje té dhuntisé sé largpamésisé gé Peréndia i kishte dhéné.
Né fund té jetés, u sémur réndé nga neutropatia. lu lut Peréndisé t'i jepte
sémundjen e hidropezisé dhe lutja e tij u dégjua. | shpérfytyruar nga sémundja, por
I lumtur pér té vuajtur pér Zotin, arriti té kthehej né Konstandinopojé dhe te
géndronte disa kohé né Malin Olimp né Bitini, né kété vend té larté té jetés
murgérore dhe té mbrojtjes sé Orthodhoksisé. Pas kthimit né Bizant, takoi né
burgun ku e kishin mbyllur shén Simeonin, atin e tij shpirtéror, i cili kishte kaluar
shumé persekutime pér mbrojtjen e ikonave té shenjta.

Pas njé viti, i lodhur edhe mé shumé nga sémundja, shén Grigori paratha, 12 dite
para, castin e fjetjes sé tij. Fjeti né page mé 842, pak para vendosjes pérfundimtare
té Orthodhoksisé. Lipsani i ploté qé& prej vitit 1490 gjendet né manastirin e
Bistricés, né provincén e Oltenias, Rumani (departament i Vilgeas), ku nuk resht sé
kryeri mrekulli pér banorét e zonés dhe pelegrinét e shumté gé e vizitojné.

- OSHENAR PROKLI | KONSTANDINOPOJES -

Ka shumé gjasa té ishte nga Konstandinopoja. Ishte dishepulli i shén Joan Gojartit.
Me vdekjen e patriarkut Atiki, sekretar i té cilit ishte (425), shumé njeréz e
propozuan si pasues, por u caktua Sisiniusi (11 tetor). Me karakter té buté dhe té
pérulur, nuk kundérshtoi, por u vu né shérbim té patriarkut té ri. Shumé shpejt u
dorézua episkop i Kizikés (426); por, kur arriti né kété qytet, nuk u pranua nga
banorét, gé kundérshtonin pérzierjen e Kishés sé Konstandinopojés né céshtjet e
Kishés sé tyre dhe kishin zgjedhur njé episkop tjetér, Dalmatin. Kur u kthye ne
Bizant, shén Prokli géndroi né diogezén e tij, por shkélgeu né kishat e kryeqytetit
me elokuencén, si Gojarti i shenjté.

Pas vdekjes té Sisiniusit, u propozua pér fronin patriarkal, por perandori Theodhos
preferoi Nestorin e Antiokis€. Ky nuk vonoi té shpérndante konceptet e tij heretike
pér personin e Krishtit, duke refuzuar ta quante Té Téréshenjtén, Virgjéreshén Mari,
Nené té Peréndisé. Me gjithé durimin dhe butésiné, Prokli u tregua mbrojtés i



pérflakté i Orthodhoksisé. Ishte ai i pari gé& mori fjalén pér té hedhur poshtée
Nestorin, gjaté njé fjalimi solemn, mbajtur para veté patriarkut, ditén e
Krishtlindjeve (428).

Pasi Nestori u pérjashtua nga Sinodi i Efesit (431), eméruan Maksimianin né
patriarkané (21 prill). | paturbulluar, shén Prokli, i cili ishte débuar edhe njé heré
tjetér, i shérbeu me pérulési patriarkut té ri deri né fjetje, mé 434. Mé né fund, mes
ngazellimit té popullit shenjti u zgjodh nga perandori si patriark.

Prokli nisi té eliminonte hereziné nestoriane, pa persekutuar askénd. Realisht,
mendonte se butésia éshté mé e pérshtatshmja pér t'i sjellé né gji té Kishés, sesa
dhuna. Térhoqi pas vetes téré orthodhoksét dhe forcoi Kishén né unitet dhe dashuri.
Me iniciativén e tij, sollén me madhéshti né Konstandinopojé lipsanet e shén Joan
Gojartit, mé 27 janar 438. Tregohet se, kur ishte patriark, u fut Trishenjti né
shérbesat e Kishés.

Shén Prokli fjeti né page mé 12 korrik 446, pasi drejtoi grigjén e Krishtit pér 12 vjet
e 3 muaj.

- DESHMOR EDMONDI, MBRET NE ANGLI -

Lindur mé 841, ishte pinjolli i familjes mbretérore té Anglisé Lindore. Trashégoi
fronin mbretéror né vitin 856, ne moshén 16 vjecare. Mori edukim té krishteré dhe
luftoi pérkrah mbretit Alfred té Wessex-it kundér ushtrive Vikinge pagane.

Né vitin 869/70 u mposht nga ushtria e tyre dhe veté Edmondi u zu rob. E
urdhéruan té mohonte besimin e tij e t'u falej idhujve pagane, por refuzoi prerazi.



Késhtu, mé 20 néntor e lidhén né njé pemé dhe e gélluan me shigjeta, e meé pas i
prené kokén. Thuhet se miqté e tij shpresétaré arritén ta gjenin kokén té preré falé
njé ujku, i cili i drejtoi tek ajo.

Kisha Orthodhokse Autogefale e Shqipérisé



https://www.facebook.com/koash1991/posts/pfbid0239Y9epoEtAEcEAj5jDyH3RXAqFEhMPUUXK9cbHMu4Qt91nf1N79F67k3TUrXSYzgl

